
se chi ge deveam esser trovandose inseme cossì faete personne. E se la maere de Dee vegne a Nazareth a visitar santa Helisabet, quando ela odì da l'angero che ella era gravia de chosì faeto fijor, e a far alegressa cum ella, monto mormenti[sic] fo covegneive[sic] che santa Helisabeth andasse a vissitar la maere de Dee e lo so Fijor, chi era vegnuo per salvatium de ella e de tuta la humana generatium.





O
r tornemo alo fanti' Zoane, chi cresceiva ogni di monto pu che no fan li atri fantin, e spetiamenti in lo intendimento. E incomenssà questo beneito fantin, andando pu avanti, [a] mostrá ati de solitudinem. E quando le mame lo portavam de fora inter la gente, ello se travagiava e pianzea, e no lo poeam apagar se elle no lo portavam a caza. E in tuto mostrava de vorey star cum lo paere e cum la maere; [intantochè quando la madre sua] andava in camera per star in oratium, covegniva che ella lo menasse con seigo. E meteivalo in quoarche logo, apè de si, e lo fantin stava tuto tacito e in paxe, tanto che la maere avea orao quanto gi piaxea. E quando questo beneito fantin comenssà de andar, si se levava de brasso a le mame e andavasene per la caza, fasando chotai soraceti. E la maor parte se ne andava inter la camera de lo paere e de la maere. E talvota serava la porta dentro, e meteivase da l'un lao e faxeiva cotay soe sancete e soraceti, e sorasava con ello propio tuto tacito, si che manifestamenti so acorzeam lo paere e la maere che ello fuziva de star inter la gente. E de so monto se maraveiavam e legravam[sic]. E quando vegne lo tempo che ello per si mexmo poea(r) montar e descender le scare, ello monto speso se ne andava inter lo iardim de lo paere, chy era derré da caxa, e alegrandose andavage per dentro, e tae vote pijava cotai fiorete e faxeiva cotay soraceti, e correa per lo iardim, cantando, secondo lo so modo, lo Ave Maria e lo Magnificat, e tal vota Benedictus, o de li atri salmi. Alchuna vota se metea a seze quietamenti, e goaldava a lo celo[sic] e a la terra e a li arbori e a le piante e a tute le cosse che Dee avea faete. E tanto se deletava, che no parea che ello feisse cura de torná a casa. Alcuna vota se adormiva como fantin, e li angeri de Dee lo goardavam. Ma da prumé, quando ello comenssà de far cossì, le mame lo andavam cerchando, per le piasse e per le vie, e demandane a li vexin, se elli lo avessem visto, e cossì l'andavam cercando cum monto dolor. E poa, quando lo trovavam, eram monto alegre, e dixeam a lo paere e a la maere queste cosse, ma elli, como santi e aspirae de Dee, cognosceam che questa era overa divina, [e] comandàm a le mame e a l'atra massnaa, che quando ello fosse inter lo iardim elli lo laxassem star, e no ge deissem1 ninte sensa soa parola. E alcuna vota lo paere e la maere se faxeam a lo barchon e goardavam a questo fantin chy andava per lo iardin e alegravansse e loavam Dee cum tuto lo so cor, chy g'avea daeto cossy faeto fijor de lo quar elli v[e]ivam bon

	↑ v. discuss.

